Jaorverslaag

Nao 0s jaorvergadering op 19-4-1969 hebbe weej de iérste bestuursvergadering gehalde op 1-5-
1969 en woorte in 't bestuur de functies as volg verdeild;

2e veurzitter L. Borremans
1¢ sikretaris A. Smits

2¢ sikkertaris G. Seelen

1¢ penningmeister L. Seelen
2¢ penningmeister A.Schreurs.

Op zaoterdaag 24 mei 1969 woort d’'n tradisinele voetbalwedstrijd BBB-De Wien gehalde, dae weej
verlaore hebbe nao verlenging met 5-2. 's-Aoves waas d'r gezellig samezien van 0s leeje en die
van de BBB. Opvallend waas, det d’r van de BBB vuul dao ware en van 0s vereiniging maar hiel
weinig.

Op zbndaag 8 juni 1969 zien we ‘s-middaags nao Duitsland gegaon met dngenier 45 leeje. We
hebbe de middaag doorgebrach beej Ludwigs aan de Breyeler See met kaegele en hebbe dao later
wat gegaete. Daonao zien we nao Krefeld naor de operette Diie Tjaardasch Furstin gegaon. We
hebbe 6s dae middaag en aovend good geammuseerd.

Op 13 september 1969 haet Fortissimo eine vastelaovesaovend gehalde in ein tent achter de
sporthal. Ozze Prins, adjudante en Raod van EIf hebbe heej akte de presence gegaeve en op daen
aovend hebbe zich ouk diverse leeje laote zeen. We woorte beej kefee Piet Pollux met meziék
aafgehaold. Piet Pollux praote d’'n aovend aanein, waaraan div.artiste en vastelaovesvereiniginge
deilnome.

Op 20 september 1969 hebbe weej eine bal-aovend veur 0s leeje gehalde in 6s residensie Hotel
Maagdenberg. De belangstelling heej veur waas neet denderend. We probere 't volgend jaor d'r
waat anders van te make.

Op 25 oktober 1969 waas 6zze Kien- en leedjesaovend. De belangstelling waas groet en det haet
0s dan ouk waal waat opgebrach. De leedjesaovend waas ouk ein sukses. We hebbe 10 inzendinge
gekrege. D'r ware inzendinge van 6s vaste meiwerkers maar ouk inkele nieje gezichte. Det duit 0s
good det ouk d’r ouk andere leeje zich meuijte gaeve um deze vastelaovend te doon slage.
Heejveur 6zze dank.

Op 15 november 1969 woort 0s 1¢ pronkzitting gehalde. 't Pragramma verleep vlot, waoin buuts en
vastelaovesleedjes gebrach woorte. Ouk de ridders Baer Jeu en Joep brachte weer eur nies. Prins
Gijs d "n Iérste makde de oétslaag van de leedjesaovend bekind, as volg+ 1 Roetsmarie, 2 D n
Ooievaar, 3. Jozefien en 4¢ Waat eine Flater. 5¢ woort de Hofkepel.Um 11.11 oor woort Prins Gijs

d "n Iérste en zien adjudante nao d "n ingelehemel begeleid.



Nao enne maond van andere feeste dan vastelaovend hadde weej op 10 jannewari 1970 d 'n
Prinsebal. D 'r woort al inkele maonde gegis wae d 'r prins zoel waere. Op ein gegaeve moment
kwame d 'r 5 speulkaarte binne en dao meus hae beegj zitte. Naodet de twiej blinde de laan oét
ware gesteurd bleve d 'r nog dreej euver en wae zoel de prins zien? Nao inkele vraoge stelle
kwaam "t d'r dan oét, det Pieter Ebus de nieje Prins Pieter d "'n Iérste zoel waere en de scepter
zoel zweije in 1970, geholpe door zien adjudante Gé Franck en Ernst Rutten.

18 janewarie 1970 Recepsie. Veur de recepsie van Prins Pieter d 'n Iérste hadde weej eine wage
gebouwd en woort hae “s/middags same met zien adjudante aan hoes aafgehaold en met
versterkte meziék en in aope aendjes nao de redensie gebrach, wao 't al aafgelaaje vol waas. We
koste dao vuul leeje begroete, maar ouk deputaties van vereiniginge, te vuul um op te neume en
ouk nemes te vergaete. 't Waas ein sukses.

Op 24 janewarie 1970 waas os 2¢ Pronkzitting wao op weej "t koer van de Maagdenberg en Piet
Pollux hadde oétgenuédig. Ik geluif waal det ouk deze aovend sukses haet gehad.

Op vastelaovesdinsdaag woort d "n traditionele middaag veur de kinder van de leeje gehalde, wao
weer krintemik, sjokomel, chips en mars woorte weggegaeve. Tosse 't oétrope van de prins en de
vastelaovesdaag hebbe Prins Pieter, adjudante en Raod van Elf, ridders, hofkapel en zengers en
zangeresse 't nog drok gehad. In 't kort ef de feite

11 janewarie  recepsie Prins Copacabana
17 janewarie = Vastelaovesbal Gaef um Gaas
28 janewarie  deputasie nao Bejaardeaovend Venlo in de Prins van Oranje
29 janewarie  Gezellige aovend buurtvereiniging Maagdenberg-Waterleidingsingel
31 janewarie  Vastelaovesbal Loreal
1 fibberwarie Recepsie Prinses van "t Schinkemenke
Receptie Prins van de Razelaers
2 fibberwarie Verzorging bejaardezitting Maagdenberg in "t Jeughoés
7 fibberwarie Vastelaovebal Berg en Bos Boys, tegeliekertiéd recepsie van eure nieje prins.
8 fibberwarie recepsie Prins van de Jocus.
bezeuk aan de jeug in 't jeughoés
recepsie van de prins van de keijeschiéters in Arcen.

In d "n tossentiéd hebbe weej bliek van belangstelling gegaeve beej trouwpertieje en begrafenisse
van leeje van &os of eur femielie.

Tot slot ein waord van dank aan &og allemaol, det geej heb meigewerk um "t vereinigingsjaor te
doon slage en meuge weej veur "t kommend jaor weer op och aller steun raekene...

Sikkertaris, Toén Smits, 21 maart 1970



